Nafarroako Parlamentuko Mahaiak, 2012ko azaroaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, jakiteko zer dela-eta ez diren ekainetik itxaronzerrendak publikoki gaurkotu.

2. Nafarroako Parlamentuko Aldizkari Ofizialean argitara dadin agintzea.

3. Osasun Batzordean izapidetzea.

Iruñean, 2012ko azaroaren 6an

Lehendakaria: Alberto Catalán Higueras

GALDERAREN TESTUA

Bakartxo Ruiz Jasok, Bildu-Nafarroa parlamentu-taldeko kideak, Legebiltzarreko Erregelamenduak dioenari jarraiki, honako galdera egiten dio Osasun kontseilari Marta Vera Janín andereari, zehazten den Osasun Batzordean ahoz erantzun dezan:

Kontseilari andereak, iragan urriaren 23an egindako Osasun Batzordean, hainbat datu eman zituen itxaronzerrenden inguruan, baina ez dugu horiek kontrastatzerik izan.

Izan ere, orain gutxira arte itxaronzerrendak hilabetero gaurkotu eta publikoki azaltzen ziren nafar gobernuko webgunean, baina badira hilabete batzuk ez dela hala egiten. Zer dela eta ez dira ekainetik itxaronzerrendak publikoki gaurkotu?

Iruñean, 2012ko urriaren 29an

Foru parlamentaria: Bakartxo Ruiz Jaso

